
					Prawfddarllenwyd y dudalen hon
	
Mae rhyw Fieldings, y rhai mawr eu ffolder,

Yn troi wynebau at yr hen wiber,

Gan godi swynawl ddifwynawl faner

Y butain hudawl, a byw tan hyder

Cael nef drwy'r coelion ofer—peth hynod!

Safnau y llewod nis ofna llawer!



Gwel di, ferch, gwylia dy fod—yn magu

Dirmygus Suddasod,

I'th werthu'n llwyr a'th wrthod—fel caethes,

Yn drist druanes, drahausdra hynod.



Cyfod i drafod y drin—ryfygus,

Arfoga dy fyddin,

Dod ergyd c'oedd (cwyd floedd flin )

Marwol i'th hen fam erwin.



	



Yr arfau i'w llwyr orfod

Yn nerthawl, fythawl, raid fod,

Nid cledd gwarthus, bregus, brau,

Byd agwrdd, na bidogau,

Nid cloion y cyffion cau,

Ffriw wallus, na ffrewyllau,

Nac anfad fygythiad gaeth,

Du wgus erlidigaeth,

Ond doeth bur goeth bregethiad

Efengyl hedd, ferthedd, fầd.

Dyna yr eirf dianaf



	



Da'n wir, a drefnodd Duw Naf;

Pob rhyfyg, Pabau Rhufain,

Orchfygi'nrhesi â'r rhai'n.



	



Dinystria, baedda Babyddiaeth—chwerwwedd,

A'i rhwth chwaer y Piwsiaeth,

